
Cofnodion wedi'u cymeradwyo 

 

Teitl y Cyfarfod:  
Title of Meeting:  

Amgueddfa Cymru – Sesiwn Gyhoeddus Bwrdd yr 
Ymddiriedolwyr 

Dyddiad y Cyfarfod:  
Date of Meeting: 

Dydd Iau 15 Rhagfyr 2022 am 11:10 – 13:00 

Lleoliad   
Location:  

Ystafell y Llys, Amgueddfa Genedlaethol Caerdydd a 
thrwy ZOOM 

Aelodau’r Bwrdd a 
oedd yn Bresennol:  

Dr Carol Bell, Is-lywydd (yn y Gadair) (Rhithwir) 
Hywel John, Trysorydd (mewn person) 
Abigail Lawrence (mewn person) 
Carys Howell (rhithwir) 
Richard Thomas (mewn person) 
Rachel Hughes (rhithwir) 
Rob Humphreys (rhithwir) 
Michael Prior (rhithwir) 
Dr Madeleine Havard (rhithwir) 
Gwyneth Hayward (rhithwir) 
Freya Stannard (rhithwir) 
Dr Catherine Duigan (rhithwir). 

Aelodau o'r Tîm 
Gweithredol a oedd 
yn bresennol:  

Peter Holt, Prif Swyddog Gweithredu Dros Dro 
Phil Bushby, Cyfarwyddwr Adnoddau Corfforaethol 
Nia Williams, Cyfarwyddwr Addysg a Rhaglenni 
Cyhoeddus 
Nia Elias, Cyfarwyddwr Datblygu Busnes  
Kath Davies, Cyfarwyddwr Casgliadau ac Ymchwil 
Janice Lane, Cyfarwyddwr Profiad Ymwelwyr. 

Unigolion 
ychwanegol a oedd 
yn bresennol:  

Paul Silk (Panel Adolygiad wedi'i Deilwra) 
David Allen (Panel Adolygiad wedi'i Deilwra) 
Catherine Heaney (Panel Adolygiad wedi'i Deilwra) 
Laura Pye (Panel Adolygiad wedi'i Deilwra) 
Tegryn Jones (Panel Adolygiad wedi'i Deilwra) 
Richard Shearer (Panel Adolygiad wedi'i Deilwra) 
Aled Pickard (Ysgrifenyddiaeth, Panel Adolygiad wedi'i 
Deilwra) 
Paul Kindred (Llywodraeth Cymru – Dirprwy'r Is-adran a 
Phennaeth Strategaeth a Llywodraethu, Diwylliant a 
Chwaraeon) 
Manon Edwards Ahir (Pennaeth Cynllunio a Materion 
Cyhoeddus) 
Elizabeth Connolly (Pennaeth Adnoddau Dynol) 

Rhodri Davies (Pennaeth Marchnata a Chyfathrebu dros 
dro) 
Kate Woodward (Amgueddfa Cymru, Hwylusydd 
Ymgysylltu Ieuenctid) 

Kate Breeze (Swyddog Gweinyddol Ymgysylltu Ieuenctid) 
Gwendolyn Williams (Cadeirydd Cyfeillion Amgueddfa 
Cymru) 
Ioan Davies (Cyfieithydd) 
Sian Jones (Cyfieithu ar y pryd). 

Datganiadau o 
Fuddiant: Ni dderbyniwyd unrhyw ddatganiadau. 

Ymddiheuriadau:    Roger Lewis (Llywydd) 
David Anderson (Cyfarwyddwr Cyffredinol) 
Nicky Guy (Llywodraeth Cymru) 
Cai Wilshaw (Ymddiriedolwr). 
 

Ysgrifenyddiaeth:  Mark Petherick (Rheolwr Llywodraethu Corfforaethol) 

 

Eitem 1:  Agor y cyfarfod 

1. Croesawodd y Cadeirydd bawb i'r cyfarfod a rhoddodd groeso arbennig i 
aelodau o'r Panel Adolygiad wedi'i Deilwra. 

2. Dechreuodd y Cadeirydd y cyfarfod drwy fynegi diolch gan y Bwrdd i 
Roger Lewis a oedd wedi cadarnhau y byddai'n sefyll o'r neilltu fel Llywydd 
ar ddiwedd y flwyddyn. Aeth ati i longyfarch Roger ymhellach ar gael ei 
benodi gan Lywodraeth Cymru i Gadeirio adolygiad o lywodraethiant 
CADW.  

3. Cadarnhaodd y Cadeirydd y byddai llythyr llongyfarch a diolch yn cael ei 
anfon at Roger ar ran yr Ymddiriedolwyr. 

4. Cadarnhaodd y Cadeirydd fod y Farwnes Kay Andrews wedi ymddeol ers y 
cyfarfod diwethaf a bod Swyddogion wedi ysgrifennu ati ar ran yr 
Ymddiriedolwyr i ddiolch iddi am ei chyfraniad a'i hymrwymiad yn ystod ei 
chyfnod fel Ymddiriedolwr yn Amgueddfa Cymru. 

5. Cadarnhaodd y Cadeirydd y byddai digwyddiad yn cael ei drefnu yn ystod y 
flwyddyn newydd i gydnabod cyfraniad y Farwnes Andrews i Amgueddfa 
Cymru ac y byddai hyn hefyd yn berthnasol i Carys Howell, a fyddai'n 
ymddeol ddiwedd mis Rhagfyr, i gydnabod ei gwaith caled a'i hymroddiad.  

6. Cadarnhaodd y Cadeirydd y byddai Rachel Hughes hefyd yn ymddeol 
ddiwedd Rhagfyr fel Ymddiriedolwr Penodedig gan Lywodraeth Cymru.  
Cadarnhaodd y Cadeirydd fod Ymddiriedolwyr yng nghyfarfod caeedig y 
Bwrdd ar 14 Rhagfyr wedi cytuno i benodi Rachel yn Ymddiriedolwr 
Penodedig yr Amgueddfa am dymor o flwyddyn ac y byddai hyn yn cael ei 
drafod yn ddiweddarach ar yr agenda. 

7. Dywedodd y Cadeirydd fod y Cyfarwyddwr Cyffredinol newydd gael 
llawdriniaeth a'i fod yn gwella. Roedd pawb a oedd bresennol yn anfon 
dymuniadau gorau i'r Cyfarwyddwr Cyffredinol am wellhad buan iawn. 

Eitem 2:  Adolygu’r Cofnodion a Chamau Gweithredu 

8. Cafodd cofnodion y cyfarfod cyhoeddus ar 29 Medi 2022 eu hadolygu a'u 
cymeradwyo fel cofnod cywir gyda'r gwelliannau ychwanegol isod. 
 

9. David Allen, Efa Gruffudd Jones, Laura Pye a Lindi Lloyd, Cai Wilshaw, 
Madeleine Havard i gael ei nodi fel rhai a oedd yn bresennol yn y cyfarfod 
diwethaf. 
 

10. Ni chodwyd unrhyw gamau gweithredu pellach. 

PENDERFYNWYD – cymeradwyo cofnodion cyfarfod cyhoeddus ar 29 Medi 
2022. 

 

Eitem 3:  Adolygu Log Gweithredu Cyhoeddus o’r cyfarfod a gynhaliwyd ar 29 
Medi 2022 
Cyflwynydd: Kay Barrow, Rheolwr Llywodraethu Corfforaethol 
 

11. Cyflwynodd y Rheolwr Llywodraethu Corfforaethol ddiweddariad i’r 
Bwrdd ar gamau gweithredu o gyfarfod cyhoeddus diwethaf y Bwrdd a 
gynhaliwyd ar 29 Medi 2022. 
 

 Diweddariad ar y Project Celf Gyfoes Genedlaethol – Pwynt 32. 
Gofynnodd y Pwyllgor am neilltuo amser yn y Pwyllgor Cynghori ar 
Ymchwil i ystyried y project digideiddio. 

CAM GWEITHREDU: I'w gyflwyno yn y Pwyllgor Cynghori ar Ymchwil 
nesaf ar 28 Mawrth 2023 – parhaus 

 Cynllun Gweithredu Ehangu Ymgysylltiad – Pwynt 33. Cynigiodd y 
Pwyllgor y dylid sefydlu Is-bwyllgor gyda chefnogaeth allanol i barhau i 
ddatblygu'r Cynllun Gweithredu. 

CAM GWEITHREDU: Bwrw ymlaen â'r broses o sefydlu pwyllgorau 
newydd unwaith y bydd yr Adolygiad wedi'i Deilwra wedi'i gwblhau ym 
mis Mawrth / Ebrill 2023 – parhaus 

 Uchafbwyntiau Chwarterol Amgueddfa Cymru – Pwynt 39. Cynigiodd y 
Pwyllgor fod sesiwn fanylach yn cael ei chynnal ar y wybodaeth a 
gasglwyd gan y Tîm Craffu ar Gynulleidfaoedd a oedd newydd ei benodi.  

CAM GWEITHREDU: Byddai'r tîm yn cyflwyno papur yng nghyfarfod nesaf 
y Bwrdd ar 23 Mawrth 2023 – parhaus 

 Uchafbwyntiau Chwarterol Amgueddfa Cymru – Pwynt 41. Gofynnodd y 
Pwyllgor am drafodaeth bellach ar y bartneriaeth rhwng Amgueddfa 
Genedlaethol y Glannau, Abertawe a Chyngor Abertawe mewn cyfarfod yn 
y dyfodol, yn enwedig gan y byddai'r cytundeb yn dod i ben yn 2030. 

CAM GWEITHREDU: Diweddariad i'w gyflwyno yng nghyfarfod nesa'r 
Bwrdd ar 23 Mawrth 2023 – parhaus 

 

 



Tudalen 4 o 10 
Swyddfa Llywodraethiant – PBM-15/12/2022 

 
Eitem 4:  Adroddiad y Cyfarwyddwr Cyffredinol  
Cyflwynydd: Peter Holt, Prif Swyddog Gweithredu Dros Dro 

12. Cyflwynodd y Prif Swyddog Gweithredu Dros Dro yr adroddiad ar ran y 
Cyfarwyddwr Cyffredinol. 
 

13. Cynllun Gweithredu – Cadarnhaodd y Prif Swyddog Gweithredu Dros Dro 
fod y Dirprwy Weinidog, yn Chwarter 1, wedi rhoi sêl bendith i strategaeth 
newydd Amgueddfa Cymru 2030.  
 

14. Yn Chwarter 2, o fis Gorffennaf i fis Medi 2022, dechreuodd y gwaith dwys 
ar y Cynllun Gweithredol cyntaf yn seiliedig ar y Strategaeth ar gyfer 
blwyddyn ariannol 2022/23. Cyflwynodd pob cyfarwyddwr eu cynlluniau ar 
gyfer blwyddyn 3 o'n cynllun busnes 5 mlynedd, a byddai gwaith craffu’n 
cael ei gynnal ar y rhain i sicrhau eu bod nhw'n addas i'r diben. Hefyd, 
dywedodd y Prif Swyddog Gweithredu Dros Dro fod y broses gyllideb 
bellach yn cyd-fynd â'r broses hon ac y byddai'r cynllun gweithredu'n cael 
ei gyflwyno ym mis Chwefror. 
 

15. Uwchgynhadledd Amgueddfeydd Ymchwil Byd-eang II – Cadarnhaodd y 
Prif Swyddog Gweithredu Dros Dro fod y Cyfarwyddwr Cyffredinol wedi'i 
wahodd i'r Uwchgynhadledd hon a gynhaliwyd yn ninas München ym mis 
Hydref 2022. Mynychodd tua 200 drwy wahoddiad yn unig, gyda nifer 
cyfartal o gynrychiolwyr o sefydliadau Ewropeaidd a'r rhai o wledydd De'r 
Byd.  
 

16. Yn gyffredinol, gyda rhai eithriadau, roedd hyd a lled ysgoloriaethau 
gwledydd De'r Byd, a'u dadansoddiad a chyflwyniad, wedi creu llawer mwy 
argraff na'r rhai mwy cyfyngedig a thraddodiadol o Ewrop. 
 

17. Uwchgynhadledd Rynglywodraethol, Dulyn – Cadarnhaodd y Prif Swyddog 
Gweithredu Dros Dro fod y Cyfarwyddwr Cyffredinol, ynghyd â Nasir 
Adam a'r Pennaeth Cynllunio a Materion Cyhoeddus wedi'u gwahodd gan y 
Prif Weinidog i fod yn rhan o'i ddirprwyaeth i Ddulyn. Dyma nodi blwyddyn 
gyntaf Cytundeb Rhynglywodraethol Cymru-Iwerddon a lofnodwyd gyntaf 
yng Nghaerdydd ym mis Hydref 2021. 
 

18. Cadarnhaodd y Prif Swyddog Gweithredu Dros Dro fod yr ymweliad hefyd 
yn gyfle i adolygu a datblygu Memorandwm Cyd-ddealltwriaeth 
Amgueddfa Cymru gydag Amgueddfa Genedlaethol Iwerddon, oedd yn 
canolbwyntio ar ddysgu o brofiad ei gilydd mewn tri maes allweddol sef 
dad-drefedigaethu; cefnogi natur a'r amgylchedd; a dosbarthu ein 
casgliadau i sefydliadau partner ar draws y naill wlad a'r llall. 
 

19. Cwpan y Byd Fifa, Qatar – Gwahoddodd Swyddfa'r Prif Weinidog y 
Cyfarwyddwr Cyffredinol a'r Pennaeth Cynllunio a Materion Cyhoeddus i 
ymuno â dirprwyaeth Llywodraeth Cymru i Qatar, er mwyn cefnogi'r tîm 
pêl-droed cenedlaethol oedd yn cymryd rhan yng nghystadleuaeth Cwpan 
y Byd. Roedd y Cadeirydd, sydd hefyd yn aelod o Fwrdd Cymdeithas Bêl-

droed Cymru, wedi cynrychioli Bwrdd Ymddiriedolwyr yr Amgueddfa yn y 
digwyddiad.  
 

20. Dywedodd y Pennaeth Cynllunio a Materion Cyhoeddus fod rhaglen ddau 
ddiwrnod prysur y Prif Weinidog yn cynnwys ymweliad dwy awr â'r 
Museum of Islamic Art (MIA) yn Doha, a oedd yn dal casgliadau celf a 
dylunio Islamaidd o bwys byd-eang. 
 

21. Gweithdy Ehangu'r Dewis – Dywedodd y Prif Swyddog Gweithredu Dros 
Dro fod rhaglen datblygu staff Amgueddfa Cymru wedi'i chynnal yn 
Amgueddfa Genedlaethol Caerdydd am dridiau ym mis Tachwedd 2022.  
 

22. Hwyluswyd y rhaglen gan Elaine Gurian, Jim Volkert ac Americo Castilla a 
Tim McNeil o Brifysgol Davis, California. Daeth llawer o syniadau creadigol 
ymarferol i'r amlwg er mwyn mynd i'r afael â phedwar gofod allweddol: 
arddangosfeydd yn Amgueddfa Genedlaethol Caerdydd – y Brif Fynedfa, 
Ystafell y Llys, arddangosfa arfaethedig Hip Hop, a'r Daith Ymwelwyr. 
 

23. Soniodd y Pennaeth Adnoddau Dynol hefyd am sesiynau un i un a oedd 
wedi'u trefnu rhwng staff a'r cyflwynwyr blaenllaw a gafodd groeso brwd 
a chadarnhaol iawn. 
 

24. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau.  

 
PENDERFYNWYD – nodi adroddiad y Cyfarwyddwr Cyffredinol a 
gyflwynwyd gan y Prif Swyddog Gweithredu Dros Dro. 
 
Tynnodd y Cadeirydd sylw at newid bach i'r agenda a chadarnhaodd y byddai 
Eitem 9 – Diweddariad Llywodraeth Cymru yn cael ei chlywed nesaf ar yr agenda 
oherwydd cyfyngiadau amserlennu. Byddai Eitem Agenda 6 –Adroddiad yn erbyn 
y Cynllun Gweithredu Ehangu Ymgysylltiad yn cael ei gymryd ar ôl adroddiad Big 
Pit.  
 
Roedd y Cyfarwyddwr Addysg a Rhaglenni Cyhoeddus mewn cyfarfod gyda 
Chyfarwyddwr Cyffredinol y BBC yn yr Amgueddfa yn ystod y bore, a byddai hyn 
yn rhoi amser iddi fynychu'r cyfarfod.  
 
Eitem 5:  Diweddariad Llywodraeth Cymru  
Cyflwynydd: Paul Kindred (Llywodraeth Cymru – Dirprwy'r Is-adran a 
Phennaeth Strategaeth a Llywodraethu, Diwylliant a Chwaraeon) 
 
Diweddarodd Dirprwy'r Is-adran a Phennaeth Strategaeth a Llywodraethu, 
Diwylliant a Chwaraeon y bwrdd ar yr eitemau canlynol. 
 

25. Y Strategaeth Ddiwylliant – Cadarnhawyd y byddai gwaith ymgysylltu â 
phartneriaid allanol yn digwydd trwy weithdai dros y 4 mis nesaf a 
chadarnhaodd fod bwriad i gyhoeddi'r strategaeth yn 2023 ac y byddai 
drafft cynnar ar gael yn y flwyddyn newydd.   

26. Rhaglen Lywodraethu – Cadarnhaodd fod Llywodraeth Cymru yn falch o 
weld bod cylch gorchwyl grwpiau llywio mewnol ac allanol Amgueddfa'r 
Gogledd, Llanberis wedi’u cytuno. Dywedodd PK fod angen cadarnhad o 
Gadeirydd y grŵp llywio mewnol o hyd fel rhan o'r trefniadau 
llywodraethu.  
 

27. Oriel Genedlaethol Gelf Gyfoes – Cadarnhawyd bod y grŵp llywio wedi 
cyflwyno ail ddrafft o'u hachos busnes amlinellol, a nododd gyfanswm 
cost o £7.5 miliwn dros gyfnod o 3 blynedd. Dywedodd ymhellach mai ym 
mis Ionawr y bwriadwyd gwneud cyhoeddiad ffurfiol am orielau.  
 

28. Cynllun Gweithredu Cymru Wrth-hiliol - Cadarnhawyd bod y Dirprwy 
Weinidog wedi rhyddhau £4.5 miliwn dros y tair blynedd nesaf er mwyn 
cynnal y maes treftadaeth ddiwylliannol a'r camau gweithredu a oedd yn 
y cynllun. 
 

29. Penodiadau Cyhoeddus – Diolchodd Dirprwy'r Is-adran a Phennaeth 
Strategaeth a Llywodraethu, Diwylliant a Chwaraeon i'r Cadeirydd am 
gyflawni dyletswyddau ychwanegol wrth i Lywodraeth Cymru ystyried 
penodi Llywydd newydd. 
 

30.  Cadarnhawyd bod Llywodraeth Cymru yn edrych ar ymgyrch benodi ar 
hyn o bryd, gyda'r nod o benodi Llywydd newydd yn yr haf. Cadarnhaodd 
ymhellach y byddai'r ymgyrch yn cydredeg â'r ymgyrch am Is-Lywydd.  
 

31. Cadarnhawyd y byddai Llywodraeth Cymru mewn cysylltiad â 
chydweithwyr yn yr Amgueddfa, a'r Bwrdd, gyda'r bwriad o lansio'r 
ymgyrch yn y flwyddyn newydd.  
 

32.  O ran y ddau o benodiadau Lywodraeth Cymru oedd i fod i ddechrau ym 
mis Ionawr, cadarnhaodd Dirprwy'r Is-adran a Phennaeth Strategaeth a 
Llywodraethu, Diwylliant a Chwaraeon fod Llywodraeth Cymru yn 
disgwyl am gadarnhad gan yr ymgeiswyr llwyddiannus cyn rhannu eu 
henwau maes o law. 
 

33. Diolchodd y Cadeirydd i Ddirprwy'r Is-adran a Phennaeth Strategaeth a 
Llywodraethu, Diwylliant a Chwaraeon am ei ddiweddariad ac ni chodwyd 
cwestiynau pellach. 

 
PENDERFYNWYD – NODI diweddariad gan Lywodraeth Cymru. 
 
Eitem 6: Strategaeth Ymchwil 
Cyflwynydd: Kath Davies, Cyfarwyddwr Casgliadau ac Ymchwil 
 

34.   Wrth gyflwyno'r adroddiad hwn, cadarnhaodd y Cyfarwyddwr Casgliadau 
ac Ymchwil fod Strategaeth Ymchwil 2022-2025 wedi'i thrafod yn fanwl 
ac wedi'i chymeradwyo gan yr Uwch Dîm Gweithredol a'r Pwyllgor 
Cynghori ar Ymchwil.   

35. Dywedodd y Cyfarwyddwr fod yr adroddiad yn benllanw misoedd lawer o 
waith gan Dr Jennifer Geroni (Pennaeth Ymchwil) a oedd wedi 
ymgynghori'n eang yn fewnol a chydag amryw o grwpiau cymunedol yn 
rhan o'r broses. 

 
36. Dywedodd Catherine Duigan fod y strategaeth ymchwil wedi cael 

derbyniad da iawn gan y Pwyllgor Cynghori ar Ymchwil, ynghyd â sylwadau 
cadarnhaol iawn a dderbyniwyd gan ein cynghorwyr allanol. Soniodd hefyd 
y gallai'r strategaeth weithredu fel sgript ar gyfer cydweithwyr posibl yn 
enwedig prifysgolion a rhanddeiliaid. 
 

37. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau 

 
PENDERFYNWYD – NODI Strategaeth Ymchwil 2022 – 2025 a'r diweddariad 
 
Eitem 7:  Adroddiad Diweddariad Chwarterol Datblygu Cynaliadwy – Cyflwyniad 
Cyflwynwyr: Janice Lane, Cyfarwyddwr Profiad Ymwelwyr ac Anne Sharp, 
Cydlynydd Datblygu Cynaliadwy. 
 

38. Rhoddodd y Cydlynydd Datblygu Cynaliadwy gyflwyniad i'r bwrdd a oedd 
yn canolbwyntio ar y themâu canlynol. 

 
 Cwmpasu Cynllun Gweithredu Datblygu Cynaliadwy newydd i 2024 
 Adrodd ar ein hallyriadau carbon gweithredol 2021  
 Cyllid 
 Rhwydweithiau sy'n cefnogi ein gwaith 
 

39. Cadarnhaodd Catherine Duigan fod yr Amgueddfa wedi gweld cynnydd 
mawr yn y gwaith hwn dros y blynyddoedd diwethaf gydag ail-gysoni 
adnoddau yn sylweddol a bod momentwm gwirioneddol y tu ôl i hyn nawr. 
Roedd hi'n wych gweld ymdrechion i geisio cael cyllid. 
 

40. O ran datgarboneiddio ac adfer tir a natur, dywedodd Catherine Duigan fod 
angen chwilio am gyfleoedd a fyddai'n mynd i'r afael ag argyfwng deuol 
colli natur a newid hinsawdd a'i bod hi'n bwysig ystyried y rhain yn deg a 
chyfartal. 

 
41. Gofynnodd Rachel Hughes a oedd symud i fyd digidol yn rhan o'r darlun 

ehangach. 
 

42. Dywedodd y Cydlynydd Datblygu Cynaliadwy fod y gwaith digidol yn 
ymwneud ag ymgysylltu â staff gan grybwyll y detocs digidol a staff yn 
adolygu eu gweithgarwch eu hunain ac yn nhermau digwyddiadau a 
gweithgarwch busnes wrth fynd ymlaen.  
 

43. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau 

PENDERFYNWYD – NODI cynnwys y Cyflwyniad Adroddiad Diweddariad 
Chwarterol Datblygu Cynaliadwy. 
 
Eitem 8:  Adroddiad Blynyddol Perchnogion a Gweithredwyr Big Pit  
Cyflwynydd: Janice Lane, Cyfarwyddwr Profiad Ymwelwyr 
 

44. Cyflwynodd y Cyfarwyddwr Profiad Ymwelwyr Adroddiad Blynyddol Big 
Pit i'r Bwrdd. Wedi'i gynnwys yn yr adroddiad yn Atodiad (a) oedd 
Datganiad Llywodraethu Perchnogion a Gweithredwyr Big Pit ac yn 
Atodiad (b) yr adroddiad Iechyd a Diogelwch i berchnogion 2021-2022. 
 

45. Mae Amgueddfa Lofaol Big Pit wedi'i chategoreiddio'n bwll sy'n gweithio 
ac felly'n ddarostyngedig i'r Rheoliadau Mwyngloddio ac ymyriadau 
rheolaidd (Arolygiadau) gan Arolygwyr Mwyngloddio. 
 

46. Rhan o'r arfer da a nodwyd gan yr ymyriadau hyn oedd cyfathrebu 
rheolaidd a thryloyw rhwng gweithredwyr Big Pit eu hunain a Bwrdd yr 
Ymddiriedolwyr fel perchnogion a gweithredwyr y pwll. 
 

47. Cafodd yr adroddiad ei gyflwyno i'r bwrdd er mwyn rhoi sicrwydd i 
Berchnogion a gweithredwyr y pwll glo fod y pwll yn cael ei redeg yn unol 
â'r safonau iechyd a diogelwch disgwyliedig.  
 

48. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau 

 
PENDERFYNWYD – bod Ymddiriedolwyr yn nodi Adroddiad Blynyddol 
Perchnogion a Gweithredwyr Big Pit. 
 
Eitem 9: Adroddiad yn erbyn y Cynllun Gweithredu Ehangu Ymgysylltiad 
Cyflwynydd: Nia Williams, Cyfarwyddwr Addysg a Rhaglenni Cyhoeddus 
 

49. Rhoddodd y Cyfarwyddwr Addysg a Rhaglenni Cyhoeddus ddiweddariad i'r 
Bwrdd am gamau gweithredu a gyflwynwyd yn erbyn egwyddorion 
allweddol Cynllun Gweithredu Ehangu Ymgysylltiad Amgueddfa Cymru. 
Roedd yr adroddiad yn canolbwyntio ar gamau gweithredu a gymerwyd yn 
Chwarter 3, rhwng Hydref-Rhagfyr 2022. 
 

50. Amlinellodd y Cyfarwyddwr Addysg a Rhaglenni Cyhoeddus yr 
uchafbwyntiau canlynol o'r adroddiad. 

 
51. Arweinyddiaeth ac Atebolrwydd – Roedd y Tasglu a sefydlwyd gyda 

Chyngor y Celfyddydau, Hanes Pobl Ddu Cymru 365; DARPL; Race Alliance 
Wales; Panel Cynghori Is-Sahara; Tîm Cymorth Lleiafrifoedd Ethnig ac 
Ieuenctid Cymru; dau o Gymdeithion y Celfyddydau a dau o Gynhyrchwyr 
Amgueddfa Cymru – yn dod yn eu blaenau'n dda, a byddai'n adrodd i'r 
Bwrdd yn ystod haf 2023. 

 
52. Democratiaeth Ddiwylliannol – Cynhaliwyd sawl digwyddiad cymunedol yn 

Chwarter 3 ac roedd yn wych gweld y bwrlwm a'r egni nôl yn yr ystafell ac 
y byddai'r gwaith yn parhau i adeiladu arnyn nhw. 

53. Fel aelod o sefydliad Dysgu Proffesiynol Amrywiaeth a Gwrth-hiliol 

(DARPL), roedd adnoddau a gweithdai newydd wedi'u datblygu a'u 
cyflwyno ar gyfer athrawon a disgyblion.  

 
54. O ran gwasanaethau hygyrch – roedd darn arall o waith wedi'i gomisiynu, 

mewn partneriaeth â Chyngor y Celfyddydau, i greu'r safonau ymarfer 
gorau. Byddai'r gwaith hwn yn canolbwyntio ar lefelau hygyrchedd mewn 
amgueddfeydd a lleoliadau cenedlaethol. Roedd safonau'n cael eu 
datblygu ar y cyd â phobl fyddar ac anabl gyda gobaith y byddai'r gwaith 
hwn yn barod erbyn haf 2023. 

 
55. Datblygu'r Gweithlu a Datblygu Hyfforddiant Staff – roedd Amgueddfa 

Cymru bellach yn gweithredu polisi recriwtio 'positif' er mwyn cefnogi a 
galluogi ceisiadau gan grwpiau oedd wedi eu tangynrychioli.  

 
56. Camau allweddol i'w bwrw ymlaen yn Chwarter 4 – yn cynnwys datblygu 

mesurau newydd ac offer gwerthuso fyddai'n cael eu datblygu ar y cyd â'r 
Tasglu a Chyngor y Celfyddydau. 

 
57.  Cadarnhaodd y Cyfarwyddwr Addysg a Rhaglenni Cyhoeddus hefyd fod 

gwaith yn mynd rhagddo i sefydlu fframwaith project ar gyfer 2023/25 i 
fwrw ymlaen ag arddangosiadau a digwyddiadau sy'n cefnogi Cynllun 
Gweithredu Cymru Wrth-hiliol Llywodraeth Cymru.  

 
58. Dywedodd Robert Humphreys ei bod hi'n braf gweld cymaint o ymgysylltu 

a'i bod hi'n bwysig bod Amgueddfa Cymru yn ceisio cynrychiolaeth ledled 
Cymru ym maes hil a chynhwysiant. 

 
59. Cadarnhaodd y Cyfarwyddwr Addysg a Rhaglenni Cyhoeddus fod hwn yn 

bwynt pwysig a bod y tasglu wedi codi'r pwynt hwn hefyd, a bod gwaith ar 
droed i sefydlu grŵp cynrychiadol ar hyd a lled Cymru. 

 
60. Gofynnodd Freya Stannard a oedd sianel i roi adborth i'r rhai a gyfrannodd 

at yr adroddiadau gwreiddiol, i ddangos ymrwymiad a gweithredoedd 
Amgueddfa Cymru wrth symud ymlaen. 

 
61. Dywedodd y Cyfarwyddwr Addysg a Rhaglenni Cyhoeddus eu bod 

wedi adrodd yn ôl i'r tri sefydliad wnaeth gyflwyno'r adroddiadau a 
bod cysylltiadau wedi'u cynnal i roi'r wybodaeth ddiweddaraf am 
hynt y rhaglen waith. 
 

62. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau 

 
PENDERFYNWYD – nodi'r diweddariad ar yr Adroddiad yn erbyn y Cynllun 
Gweithredu Ehangu Ymgysylltiad. 
 
Eitem 10: Uchafbwyntiau Chwarterol Amgueddfa Cymru – cyflwyniad ar lafar 
Cyflwynwyr: Yr Uwch Dîm Gweithredol. 

63. Cyflwynodd yr Uwch Dîm Gweithredol eu huchafbwyntiau chwarterol i'r 
Ymddiriedolwyr a oedd yn cwmpasu'r meysydd canlynol. 
 

 Ffyrdd o weithio 
 Profiad ac adborth ymwelwyr 
 Arddangosfeydd, Digwyddiadau Cyhoeddus, Digwyddiadau 

Cefnogwyr 
 Caffaeliadau newydd. 

 
64. Byddai copi o'r cyflwyniad a'r uchafbwyntiau yn cael ei rannu gyda'r 

cofnodion. 
 

65. Diolchodd y Cadeirydd i'r Uwch Dîm Gweithredol am gyflwyniad llawn 
gwybodaeth, a oedd yn nodi'r holl waith cadarnhaol a wnaed yn ystod y 
chwarter diwethaf. 
 

66. Daeth yr Ymddiriedolwyr i’r penderfyniad canlynol, ar ôl ystyried yr 
adroddiad a'r holl faterion a'u goblygiadau 

 
PENDERFYNWYD – nodi Uchafbwyntiau Chwarterol Amgueddfa Cymru. 
 

Eitem 11: Unrhyw fater arall 

 
11.1 Materion Llywodraethu 
Y cyflwynydd Carol Bell, Is-lywydd, a Chadeirydd. 
 

67. Cofnododd y Cadeirydd, yn sesiwn gaeedig y Bwrdd ar 14 Rhagfyr, fod 
Bwrdd yr Ymddiriedolwyr wedi cytuno i ddefnyddio cymal (6) y Statudau o 
fewn y Siarter Frenhinol.  
 

68. Byddai hyn yn caniatáu inni benodi Rachel Hughes yn Ymddiriedolwr 
Penodedig Amgueddfa am gyfnod o flwyddyn, er mwyn i Rachel Hughes 
barhau i ddarparu dilyniant i broject Amgueddfa'r Gogledd, Llanberis a 
hefyd parhau i fod yn aelod o'r Pwyllgor Penodiadau a Chyflogau. 
 

69. Roedd y Cadeirydd a phawb a oedd yn bresennol yn dymuno'r gorau a 
gwellhad buan i'r Cyfarwyddwr Cyffredinol. 
 

70. Ni adroddwyd unrhyw faterion ychwanegol eraill. 
 


